
Matapos mong mapag-aralan ang tungkol sa kanlurang Visayas, dumako ka naman sa 

Rehiyon VII.  Ang rehiyong ito ay nasa gitnang bahagi ng Visayas.  Ang Rehiyon VII ay 

tinawag na Gitnang Visayas. 

 

Sa pag-aaral ng modyul na ito natutuhan mo ang tungkol sa sumusunod: 

 
 ang mga lalawigan at lungsod 

 lokasyon at topograpiya 

 hanapbuhay at produkto 

 

 

 

 
 

 

Suriin mo ang mapa ng Gitnang Visayas.  Ano-anong lalawigan ang matatagpuan 

dito? Anong mga lugar ang gusto mong bisitahin? 

 

 

 

 

 

 

 

 

 

 

 

 

 

 

ALAMIN MO 

 

 

PAG-ARALAN MO 

Ang mga Lalawigan at mga Lungsod: 

 
Ang Gitnang Visayas ay binubuo ng mga pulo ng Cebu, Bohol, Siquijor at lalawigan 

ng Negros Oriental.  Ang mga lungsod sa rehiyon ay ang Mandaue, Cebu, Lapulapu, 

Toledo, Talisay, Danao, Bais, Dumaguete, Bayawan, Tanjay at Tagbilaran. 

 

Lokasyon at Topograpiya: 

 

Ang mga lalawigan ng Rehiyon ay matatagpuan sa pagitan ng mga dagat tulad ng 

Dagat Visayas, Dagat Camotes at Dagat Mindanao.  Mabundok ang Rehiyon VII.  May 

matatagpuan ding mga bulkan sa rehiyon.  Ang mga ito ang ang Bulkan ng Silay, 

Mandalangan, Cuerros de Negros, Malapantay at Canlaon. 

 

Sa pangkalahatan may bundok at may kapatagan ang Rehiyon VII.  May mga 

karagatan din sa rehiyon.   

 

Klima: 

 

Iba-iba ang klima sa Rehiyon VII.  Umuulan sa kanlurang bahagi ng Negros mula 

Mayo hanggang Oktubre, mula Hunyo hanggang Disyembre naman sa silangang bahagi.  

Sa Cebu ang tag-araw ay isa hanggang tatlong buwan lamang, samantalang sa Bohol 

halos umuulan sa buong taon. 

 

Hanapbuhay at Produkto: 

 

Pagmimina ang isa sa mga hanapbuhay sa Rehiyon.  Ang kabundukan ng Rehiyon ay 

mayaman sa deposito ng mineral tulad ng tanso, bakal, karbon, manganese at limestone.  

Mayroon ding mercury at uranium. 

 

Pagsasaka ang pangunahing hanapbuhay sa kapatagan.  Tubo ang pangunahing 

pananim sa Negros.  Mais naman sa Cebu.  Sa Bohol, ang mga pangunahing pananim ay 

tubo, mais, niyog, tabako at ubi. 

 

Pangingisda at pangangalakal naman ang pangunahing hanapbuhay ng mga taong 

nakatira malapit sa dagat.  Pangunahing sentro ng kalakalan ang Lungsod ng Cebu hindi 

lamang sa rehiyon kundi maging sa buong bansa. 

Sa Cebu rin ginagawa ang matataas na uri ng gitara.  Ito ay iniluluwas sa iba’t ibang 

panig ng bansa.  Bukod sa gitara, kilala rin ang Gitnang Visayas sa mga produktong tulad 

ng otap, ohaldres, rosquillos, pastillas na mani at kasoy at piñato.  Idagdag pa rito ang 

mga produktong mula sa mangga. 

 

 

 

 

 

 

 

 

 

 

 

 

Malaki rin ang naitutulong ng turismo sa pag-unlad ng Rehiyon. Isa sa mga 

pangunahing atraksyon nito ang Krus na itinirik ni Magellan sa Colon, Cebu na hangang 

ngayon ay makikita pa rin. 

Sa Bohol naman makikita ang Chocolate Hills. Maging mga Siyantista ay dinarayo      

ang Bohol upang pag-aralan ang ibang halaman at hayop na katutubo sa lugar. Nais 

nilang matuklasan ang  gamot na maaaring magbigay-lunas sa iba’t ibang karamdaman. 

 

 

 

 

 

 

 

 

 

 

 

 

 

Sa Negros Occidental naman matatagpuan ang Bundok ng Kanlaon, ang 

pinakamataas na bundok sa Rehiyon. Sa lungsod ng Dumaguete naman matatagpuan ang 

Unibersidad ng Siliman na kilala bilang sentro ng Edukasyon sa buong Kabisayaan. 

  Pagkatapos mong malaman ang tungkol sa Rehiyon VII, sagutin  ang mga 

pagsasanay na sumusunod. Isulat  sa sagutang kuwaderno ang sagot.  

 

 

A. Ano-ano ang  lalawigang bumubuo sa Rehiyon VII? 

Punan mo ng wastong titik ang bawat kahon. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

SAGUTIN MO 

B. Buuin ang mga lungsod sa Rehiyon VII 

 

1. 

 

  2. 

 
  3. 

 
  4. 

 
  5. 

 
C. Alin ang tinutukoy sa Hanay A?  Piliin ang sagot sa Hanay B.  Isulat ang titik ng 

tamang sagot sa sagutang kuwaderno. 

 
Hanay A Hanay B 

  

1.  Pangunahing pananim ng Negros A.  Mais 

  

2.  Pangunahing pananim ng Cebu B.  Tubo 

  

3.  Tanda ng simula ng Kristiyanismo sa C.  Paggawa ng gitara 

     Pilipinas  

 D.  Mangga 

4.  Anyong-lupa na mistulang tumpuk-  

     tumpok na tsokolate E.  Ang Dambana ng Krus 

      ni Magellan sa Cebu 

5.  Isa sa malalaking industriya ng Cebu  

 F.  Chocolate Hills sa Bohol 

  

 

 

 

 

 

 

 Ang Gitnang Visayas ay binubuo ng mga pulo ng Bohol, Cebu at Siquijor at 

lalawigan ng Negros Oriental 

 Mabundok at may kapatagan ang rehiyon.  Iba-iba ang klima ng bawat 

lalawigan.  Napapalibutan din ang rehiyon ng karagatan. 

 Pagmimina, pagsasaka, pangingisda ang mga pangunahing hanapbuhay sa 

rehiyon. 

C    

T   J  Y 

  G     L  N 

L      P  

 A  D    

 

TANDAAN MO 

1. Nakatira kayo sa Bohol at nais ng mga pinsan mong mamasyal sa inyong 

lugar. Saan mo sila dadalhin? Bakit? 

 

2. Paano mo hihikayatin ang iba na pumunta sa Gitnang Visayas? Kung  

gagawa ka ng maikling talumpati ukol dito, ano ang mga sasabihin mo? 

 

 

 
  

 

 
A. Paggawa ng maskara 

 
Ang mga kagamitan 

 

cartolina 

gunting 

paste or glue 

glitters (optional) 

goma 

 

Pamaraan: 

 
1. Ilapat sa mukha ang kartolina 

2. Lagyan ng tanda ang sukat ng mukha 

3. Gupitan ang cartolina ayon sa labi ng mukha 

4. Lagyan ng butas para sa dalawang mata at ilong 

5. Lagyan ng palamuti ang maskara (glitters or kulay) 

6. Lagyan ng butas ang tapat ng tainga.  Lagyan ito ng goma. 

 

 

 

 

 

 

 

 

ISAPUSO MO 

  

 

GAWIN MO 

B. Paggawa ng Burong Mangga 

 
Mga kagamitan 

 

1 mangga – hilaw at katamtaman ang laki 

1 kutsaritang asin (iodized) 

½ kutsarang asukal 

1 tasang tubig 

malinis na garapon na may takip 

 

Pamaraan: 

 

1. Balatan ang manggang hilaw. 

2. Tanggalin ang laman sa buto. 

3. Hiwaing pahaba ang laman ng mangga at hugasan. 

4. Ilagay ang isang tasang tubig sa malinis na garapon. 

5. Ilagay sa tubig ang asin at asukal.  Haluing mabuti. 

6. Ilubog ang hiniwang laman ng mangga. 

7. Takpan ang garapon at hayaan mababad ang mangga ng 2 araw. 

 

 

 

 

 

 

 

A. Isulat ang titik ng tamang sagot sa kuwadernong sagutan. 

 
1. Saang lalawigan matatagpuan ang Chocolate Hills? 

A.  Cebu   C.  Bohol 

B.  Negros Oriental  D.  Siquijor 

 

2. Anong produkto kilalang-kilala ang Cebu? 

A.  gitara   C.  bangka 

B.  sapatos   D.  banig 

 

3. Bakit ang pagmimina ay isa sa mga hanapbuhay sa Gitnang Visayas? 

A. Matataba ang lupa sa kabundukan 

B. Maraming troso sa kabundukan ng Rehiyon VII 

C. May mga mineral na nakadeposito sa kabundukan 

D. Maburol sa mga lalawigang nababalot ng luntiang damo 

 

 

SAGUTIN MO 

4. Bakit nabubuhay din sa pangingisda ang mga naninirahan sa Rehiyon VII? 

A. Mahaba ang tag-ulan rito 

B. Napaliligiran ng bahaging tubig ang Gitnang Visayas 

C. Dahil maliligid ang mga lalawigan ng matataas na bundok 

D. Nakakakuha sila ng ilang mahahalagang yamang mineral 

 

5. Aling mga lungsod ang matatagpuan sa Gitnang Visayas? 

A. Cebu City, Bais, Tagbilaran 

B. Toledo, Tacloban, Maasin 

C. Silay, San Carlos, Bacolod 

D. Ormoc, Talisay, Mandaue 

 

B. Pag-aralan ang mapa ng Rehiyon VII at sagutin ang tanong sa bawat bilang.  Isulat sa 

kuwadernong sagutan ang iyong sagot. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

1. Ano ang lalawigang nasa timog ng Cebu? 

2. Ano ang lalawigang nasa timog-kanluran ng Cebu? 

3. Ano ang lalawigang nasa timog-silangan ng Cebu? 

4. Anong pulo ang nasa hilagang-silangan ng Cebu? 

5. Anong pulong lalawigan ang nasa pagitan ng pulo ng Cebu at Bohol? 
 
 

 
 

Kung nasagutan mo nag buong husay ang bahaging 

pagtataya ng modyul, binabati kita!  Maaari mo nang 

pag-aralan ang susunod na modyul. 

 

 


